Врз основа на член 67 од Законот за социјалната заштита (“Службен весник на Република Македонија” бр.79/09), министерот за труд и социјална политика, донесе
П Р А В И Л Н И К
за начинот за остварување на правото на постојана парична помош
Член 1
Со овој правилник се пропишува начинот на утврдување на  состојбата на приходите, имотот и имотните права и потребната документација за остварување на правото на постојана парична помош, составот и начинот на работата на стручната комисија и второстепената комисија, легитимацијата на стручните лица, начинот на водење на евиденција на издадените наоди и формата и содржината на образецот за давање на наод, оценка и мислење за неспособноста за работа.
Член 2                                              
Состојбата на приходите на подносителот на барањето за постојана парична помош и лицето кое е должно согласно со Законот за семејството да го издржува се утврдува врз основа на примањата остварени од:
1. плата, исплатена во последните три месеци пред поднесување на барањето;
2. пензија (остварена во Република Македонија  и странство);
3. паричен надоместок по основ на невработеност;
4. пријавени или остварени нето приходи во Управата за јавни приходи;
5. приходи од финансиска подршка од областа на земјоделството и руралниот развоj, остварени во претходната година;
6. воена или цивилна инвалиднина; 
7. штеден  влог и камати од заштеди; 
8. поседување и остварени приходи од хартии од вредност;
9. остварени приходи од привремена работа во странство и
10. законска издршка и
11. родителски додаток за дете.

Како приход, во смисла на став 1 на овој член, не се смета: 
1. паричен надоместок за помош и нега од друго лице;
2. детски додаток и посебен додаток; 
3, надоместоци за телесно оштетување;
4. еднократна парична  помош и помош во натура;
5. паричен надоместок за трошоците за сместено лице и надоместок за   згрижување на лице во  згрижувачко  семејство;   
6. еднократна парична помош за новороденче и
7.законска издршка за дете во висина до 5.000 денари, која се  усогласува со порастот на трошоците на живот за претходната година, објавени од Државниот завод за статистика, во јануари за тековната година.
Приходите од став 1 на овој член се утврдуваат по член на семејството.
Член 3
 
Како имот и имотни права од кој корисникот на правото на постојана парична помош  може да се издржува,  се смета:
1. друга семејна куќа или стан;
2. куќа во градба;
3. куќа за одмор и рекреација;
4. деловен простор;
5. обработливо земјиште во сопственост или под закуп или со договор за користење на земјоделско земјиште на плодоуживање, со површина поголема од 7.000 м2, распоредено во 1,2 и 3 катастарска класа и 
6.  заштеди во вредност над 50.000,00 денари.
Како имотни права се смета закупнината остварена од имотот од став 1 точки  1,2,3, 4 и 5 на овој член.

Член 4
Подносителот на барањето за остварување на  право на постојана парична помош, во зависност од семејно-материјалната состојба за себе и членовите на семејството доставува:
1. фотокопија на важечка лична карта за државјани на Република Македонија, дозвола за постојан престој на  странецот, фотокопија од лична карта за признат бегалец или фотокопија на лична карта за лице под хуманитарна  или (односно) супсидијарна заштита;
2. фотокопија на извод од матичната книга  на родените; 
3. фотокопија на извод од матичната книга  на венчаните;
4. фотокопија на извод од матичната книга  на  умрените;
5. уверение за пријавени или остварени нето приходи од Управата за јавни приходи; 
6. имотен лист од катастар;
7. потврда за остварени приходи од плата;
8. потврда за корисник на пензија (остварена во Република Македонија или странство);
9. потврда од Агенција за вработување на Република Македонија, за невработени членови во семејството;
10. невработено лице кое не е во евиденција во Агенцијата за вработување на Република Македонија приложува листа за регистрирани податоци за остварен стаж;
11. пресуда за определена законска издршка;
12. потврда за редовен студент и
13. извештај за наод и мнение на надлежен орган (Образец 3 од матичен лекар) и медицинска документација.
Подносителот на барањето од став 1 на овој член со писмена изјава ја потврдува материјалната состојба за приходите од  член 2 став 1 точките 7, 8 и 9, имотот од член 3 став 1 точка 6 и имотните права од член 3 став 2 од овој правилник.
Центарот за социјална работа проверува дали лицето е корисник на цивилна инвалиднина.
За поднесените документи во фотокопија, стручниот работник во центарот за социјална работа утврдува  дали се верни на оргиналот согласно Законот за општата управна постапка.
Член 5
Подносителот на барањето за остварување на  право на социјална парична помош кој има статус на барател на право на азил, признат  бегалец, лице под хуманитарна или супсидијарна заштита согласно Законот за азил и привремена заштита, покрај документите наведени во член 4 став 1 точка 1, за доказите наведени во член 4 став 1 точка 2, 3, 4, 5, 6, 7,8,9,10,11,12,13 и 14 со писмена изјава потврдува дали е во можност истите да ги обезбеди и ја потврдува материјалната и семејната состојба за себе и членовите на своето семејство.

Член 6
Наод, оцена и мислење за утврдување на неспособноста за работа дава надлежната стручна комисија (  во натамошниот текст: "стручната комисија").    

Стручната комисија е составена од три члена од кои:

1. доктор специјалист или доктор на медицина,претседател;
2. доктор специјалист или доктор на медицина,член и
3. доктор специјалист или доктор на медицина,член.
Наодот, оцената и мислењето од став 1 на овој член се издава на Образец бр. 1, кој е составен дел на овој правилник.
Член 7
Наодот, оцената и мислењето од член 6 од овој правилник во  горниот средишен дел содржи:  "СТРУЧНА КОМИСИЈА ЗА ДАВАЊЕ НАОД, ОЦЕНА И МИСЛЕЊЕ ЗА НЕСПОСОБНОСТА  ЗА РАБОТА". Под него, во горниот лев агол стои:  стручна комисија бр., наод бр. и дата. Во горниот десен агол стои: Центар за социјални работи (каде е поднесено барањето), број и дата. Во средината стои: НАОД; ОЦЕНА И МИСЛЕЊЕ ЗА НЕСПОСОБНОСТА  ЗА РАБОТА. Под него се впишуваат следните податоци: 1. Општи податоци за лицето за кое се однесува барањето  (име, име на едниот од родителите, презиме), ЕМБГ, место на раѓање, адреса и место на живеење, пол (машки, женски ), стручна подготовка, работен стаж;  2. Наодот, оцената и мислењето се дава врз основа на: а) Непосреден преглед на лицето и увид во медицинската и др. документација, б) Увид во медицинската документација; 3. Збирни резултати од прегледот и испитувања на членовите на стручната комисија;  4. Дијагноза на болеста со назначување на шифрата ; 5. Приложена медицинска документација;     6. Оцена и мислење за неспособноста за работа ( не постои неспособност за работа, постои неспособност за работа; Контролен  преглед:  нема потреба, има потреба (по 6 месеци, по 12 месеци,  по 24 месеци од дата на одлуката на комисијата); забелешка; членови на комисија (претседател  и два члена) и место за печат.
Член 8


Со работата на стручната комисија раководи  претседателот  на комисијата. 


Стручната комисија работи и одлучува во полн состав, а по исклучок, во случај на оправдано отсуство на еден член, комисијата може да одлучува во состав од два члена. 
Член 9

Неспособноста за работа се утврдува според прописите кои го регулираат минимум на обемот и содржината на медицинската документација во постапка за остварување права по основ на инвалидност.
Член 10
Стручната комисија дава наод, оцена и мислење за неспособноста за работа врз основа на непосреден преглед на подносителот на барањето.

По исклучок, во случај кога од приложената медицинска документација несомнено може да се утврди неспособност за работа за подносителот на барањето за остварување на право на постојана парична помош, стручната комисија може да даде наод, оцена и мислење врз основа на доставена медицинска документација без непосреден преглед.

  Член 11
Во постапката по поднесена жалба против првостепено решение за правото на постојана парична помош, Наод, оцена и мислење за утврдување на неспособноста за работа дава Второстепена комисија.

Наодот, оцената и мислењето од став 1 на овој член се издава на Образец бр.2, кој е составен дел на овој правилник.  

           Член 12
Наодот, оцената и мислењето од член 11 од овој правилник  содржи: ВТОРОСТЕПЕНА КОМИСИЈА ЗА ДАВАЊЕ НАОД, ОЦЕНА И МИСЛЕЊЕ ЗА НЕСПОСОБНОСТА ЗА РАБОТА; предмет бр. 10-; дата; 1.Општи податоци за лицето за кое се однесува барањето, (име, име на едниот од родителите, презиме); ЕМБГ; место на живеење; текст:                              "Второстепената комисија за давање Наод, оцена и мислење за неспособноста за работа формирана од  Министерот за труд и социјална политика, при решавање по поднесена жалба против првостепено решение за остварување право на постојана парична помош, ги разгледа списите во предметот, Наодот, оцената и мислењето на Стручната комисија за давање Наод, оцена и мислење за утврдување на неспособноста за работа и приложената медицинска документација и утврди";  2. Дијагноза на болеста со назначување на шифрата; 3.Оцена и мислење за неспособноста за работа ( не постои неспособност за работа, постои неспособност за работа); Контролен  преглед (нема потреба, има потреба, по 12 месеци,  по 24 месеци од дата на одлуката на комисијата, потребно е повторно да биде упатен и прегледан од страна на Стручната комисија за давање наод, оцена и мислење  за неспособноста за работа); членови на комисија:  претседател  и два члена и место за печат.
Член 13
Второстепената комисија е составена од три члена, од кои: 

1. доктор специјалист или доктор на медицина,претседател;
2. доктор специјалист или доктор на медицина,член и
3. доктор специјалист или доктор на медицина,член.
Член 14
Со работата на второстепената комисија раководи претседателот  на комисијата. 


Второстепената комисија работи и одлучува во полн состав на работни седници, а по исклучок, во случај на оправдано отсуство на еден член, комисијата може да одлучува во состав од два члена. 


Второстепената комисија дава наод, оцена и мислење за оцена на работна способност врз основа на медицинската документација и списите во предметот.






Член 15
Легитимацијата на стручните лица  се издава според Образецот бр.3, кој е  пропишан во Правилникот за начинот на остварување  на правото на паричен надоместок за помош и нега од друго лице.
Член 16
Евиденцијата  на издадените наоди, оцени и мислења на стручната комисија за утврдување на работната неспособност се води во книга во која се внесува: реден број, бројот и дата на предметот на Центарот за социјална работа, име и презиме и единствен матичен број на барателот, број и дата на наодот, оцената и мислење за неспособноста за работа, контролен преглед и забелешка.
Евиденцијата која се однесува на признати бегалци, лицата под хуманитарна  или супспидијарна заштита, нема да се разменува на каков било начин со нивната земја на потекло.
Член 17
Овој правилник влегува во сила со денот на објавувањето во “Службен весник на Република Македонија”.
Број _________
______________                             
       С к о п ј е                                                                    
                                                                                   МИНИСТЕР ЗА ТРУД И 
     СОЦИЈАЛНА ПОЛИТИКА,
                                                                                        Џељаљ Бајрами
                                                                 Образаец бр.1
СТРУЧНА КОМИСИЈА ЗА ДАВАЊЕ НАОД, ОЦЕНА И МИСЛЕЊЕ ЗА НЕСПОСОБНОСТА ЗА РАБОТА
Стручна комисија бр.  _____                                              Центар за социјални работи  

Наод бр.    _____________                                                ( каде  е поднесено барањето)

Дата           _____________                                                 ____________________________                                               

                                                                                                   бр.  ________     Дата_________

НАОД, ОЦЕНА И МИСЛЕЊЕ ЗА НЕСПОСОБНОСТА  ЗА  РАБОТА
1. Општи податоци за лицето за кое се однесува барањето

_____________________________________ 
(име, име на едниот од родителите, презиме)    
ЕМБГ : ((((((((((((( 
Место на раѓање  ______________________________________     
Адреса и место на живеење______________________________________________________
Пол  : ( машки ( женски   Стручна подготовка   ________  Работен стаж  ______________

2. НАОДОТ, ОЦЕНАТА И МИСЛЕЊЕТО СЕ  ДАВА ВРЗ ОСНОВА НА :

a) Непосреден преглед на лицето и увид во медицинската и др. документација

б)    Увид во медицинската документација

3. Збирни резултати од прегледот  и испитувања на членовите на стручната комисија:
4.Дијагноза на болеста со назначување на шифрата:

5.Приложена медицинска документација:

6.Оцена и мислење за неспособноста за работа:
 (  не постои  неспосoбност  за работа                   

 (  постои неспосoбност за работа                        

Контролен преглед:
 (  нема потреба    
 (  има потреба  :   (  по 6 месеци                      ( по 12 месеци                    ( по 24 месеци

                                                                               (од  дата на одлуката на комисијата)
   Забелешка :
Членови на комисија:


           Претседател________________________              
            1.Член  ____________________________

                                                                                    2.Член  ____________________________
МП

                                              




 Образец бр.2

ВТОРОСТЕПЕНА  КОМИСИЈА   ЗА ДАВАЊЕ  НАОД, ОЦЕНА  И   МИСЛЕЊЕ    ЗА    НЕСПОСОБНОСТА    ЗА   РАБОТА
Предмет број 10- _____________

На ден ________________ година

1. Општи податоци за лицето за кое се однесува барањето

_____________________________________ ЕМБГ : ________________________________
(име, име на едниот од родителите, презиме)

Место на живеење  ______________________________     
Второстепената стручна комисија за давање Наод, оцена и мислење за неспособноста за работа формирана од  Министерот за труд и социјална политика, при решавање по поднесена жалба против првостепено решение за остварување право на постојана парична помош, ги разгледа списите во предметот, Наодот, оцената и мислењето на Стручната комисија за давање Наод, оцена и мислење за неспособноста за работа и приложената медицинска документација и утврди:
2.Дијагноза на болеста со назначување на шифрата:

___________________________________________________________________________

___________________________________________________________________________

3.Оцена и мислење за неспособноста за работа:
( не постои неспособност за работа

(  постои неспосoбност за работа                        

   Контролен преглед:

(  нема  потреба                                                                                 
(  има потреба:       ( по 12 месеци   ( по 24 месеци  

                                              (од  дата на одлуката на комисијата)
(    Потребно е повторно да биде упатен и прегледан од страна на Стручната комисија за   давање наод, оцена и мислење за неспособноста за работа

 Членови на комисија:
Претседател______________________________  

_________________________________________

Член  ____________________________________

_________________________________________                                   











МП
Член  ____________________________________                                                   

_________________________________________                                                         

